
[bookmark: _GoBack]2019 елның 30 августында Лениногорск муниципаль районы территориясендә Республика көненә, Шәһәр көненә һәм Нефтьчеләр көненә багышланган тантаналы чара уздыру вакытында алкогольле эчемлекләр һәм сыра сатуны чикләү тәкъдиме турында

Шәһәр һәм район халкы, мәгариф, мәдәният, сәламәтлек саклау оешмалары, мәктәпләрнең ата-аналар комитетлары җитәкчеләре, үсеп килүче буынның сәламәтлеген саклау, спиртлы эчемлекләр һәм сыра кулланудан баш тартуны пропагандалау максатыннан, 22.11.1995 ел, №171-ФЗ Федераль закон (2017 елның 31 мартыннан үз көченә кергән үзгәрешләр һәм өстәмәләр белән) «Этил спирты, алкогольле һәм спиртлы продукция җитештерүне һәм әйләнешен дәүләти җайга салу һәм алкогольле продукцияне куллануны (эчү) чикләү турында» (2017 елның 31 мартыннан үз көченә кергән үзгәрешләр һәм өстәмәләр белән) нигезендә, «Лениногорск муниципаль районы» муниципаль берәмлеге башкарма комитеты КАРАР БИРӘ:

1. 2019 елның 30 августында Лениногорск муниципаль районы территориясендә Республика көненә, Шәһәр көненә һәм Нефтьчеләр көненә багышланган тантаналы чара уздыру вакытында «Лениногорск муниципаль районы» муниципаль берәмлеге сәүдә һәм җәмәгать туклануы предприятиеләренә алкогольле эчемлекләр һәм сыра: шәраб, җиләк-җимеш шәрабы, ликер шәрабы, игристый шәраб (шампан), этил спиртын сатуны чикләргә тәкъдим итәргә.
2. Россия Эчке эшләр министрлыгының Лениногорск районы буенча бүлеге начальнигы А.А. Юнысовка, Татарстан Республикасы Дәүләт алкоголь инспекциясенең Әлмәт территориаль органы Лениногорск бүлегенә (А. И. Нуртдинова) 2019 елның 30 августында сәүдә һәм барлык милек рәвешләрендәге җәмәгать туклануы предприятиеләрендә алкогольле эчемлекләр һәм сыра белән законсыз сәүдә итүне кисәтү буенча эш алып барырга тәкъдим итәргә.
3. «Лениногорск муниципаль районы» муниципаль берәмлеге Башкарма комитетының икътисад бүлеге начальнигы Э.Ә. Яримовага әлеге карарны 2019 елның 28 августына кадәр Татарстан Республикасы Дәүләт алкоголь инспекциясенең Әлмәт территориаль органы һәм ваклап сату предприятиеләре игътибарына җиткерергә.
4. Әлеге карарны Лениногорск муниципаль районы рәсми сайтында урнаштырырга.  
5. Әлеге карарның үтәлешен контрольдә тотуны «Лениногорск муниципаль районы» муниципаль берәмлеге Башкарма комитеты җитәкчесенең икътисад буенча беренче урынбасары  З.Г.Михайловага йөкләргә.

